
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 14 TË PARAQITUR NË KQZ NGA PARTIA AGRARE AMBJENTALISTE
Komisioni Qendror i Zgjedhjeve në mbledhjen e datës 15.05.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

KËRKUES: 



 Partia Agrare Ambjentaliste
PALË TË INTERESUARA:              Partia Demokratike e Shqipërisë
                                                    Partia Socialiste e Shqipërisë
OBJEKT: 
Kundërshtim i  vendimit të KZAZ nr. 43 “Për mosregjistrimin e listës shumemërore për Këshillin e Bashkisë Rrogozhinë, për zgjedhjet për organet e qeverisjes vendore të datës 21 Qershor 2015 të Partisë Agrare Ambjentaliste”.
BAZË LIGJORE: 
Neni 21, pika 1, neni 72, pika 3, neni 135, neni 143, pika 1, germa a, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN
Me shkresën nr. 4601, datë 13.05.2015, Partia Agrare Ambjentaliste ka depozituar pranë KQZ-së kërkesën ankimore nr.14, me objekt “Për mosregjistrimin e listës shumemërore për Këshillin e Bashkisë Rrogozhinë, për zgjedhjet për organet e qeverisjes vendore të datës 21 Qershor 2015 të Partisë Agrare Ambjentaliste”.   

Në mbledhjen e datës 15.05.2015, KQZ në mbështetje të nenit 135, pika 3 verifikon legjitimitetin e palëve dhe konstaton se për ankimin nr. 14 Regjistri ankuesi Partia Agrare Ambjentaliste nuk është paraqitur. KQZ në mbështetje të nenit 135, pika 4 KQZ vendosi zhvillimin e seances së shqyrtimit të kërkesës ankimore në mungesë të ankuesit.
KQZ, mori në shqyrtim kërkesat e Partisë Socialiste dhe Partisë Demokratike, për të marrë pjesë në shqyrtimin administrativ të ankimit, si palë të interesuara, dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, i ndryshuar, vendosi pranimin e subjekteve zgjedhore, PD me përfaqësues Njiazi Kosovrasti dhe PS me përfaqësues Genci Gjoncaj. 

Në ankimin e paraqitur ankuesi pretendon se: Partia Agrare Ambjentaliste ka dorëzuar të gjithë dokumentacionin e kërkuar sipas kërkesave të Kodit Zgjedhor si dhe në bazë të formularëve me vendim nr.88 të KQZ. Dokumentacioni është pranuar nga KZAZ nr.43 në datë 04.05.2015 duke nëshkruar proçesverbalin e dorëzimit të dokumentacionit të kandidimit. Bashkë me dokumentacionin është dorëzuar edhe autorizimi i kryetarit të Partisë Agrare Ambientaliste për nënshkrimin e listës shumemërore. Shtetasi Mustafa Hoxha i cili ka paraqitur ankesë pranë KZAZ nr.43 është i paautorizuar nga kryetari i PAA-së, për pasojë ankesa e tij është e pa mbështetur në ligj dhe nuk duhet të merret në konsideratë nga ana e KZAZ nr.43.
KQZ-ja pasi dëgjoi pretendimet e palëve të interesuara dhe ankimuesit, mori ne shqyrtim kërkesën ankuesit për adminstrimin me cilësinë e provës dokumentacionin e kandidimit për listat shumemërore të kandiatëve për këshillin e bashkisë Rogozhinë të partisë Agrare Ambjentaliste dhe dokumnetcionin bashkëlidhur kërkesës ankimore. 

Pjesë e këtij dokumentacini ishte:

1-Vërtetim nga Kuvendi i Shqipërisë për Grupin Parlamentar
2-Model 09K, deklarata për kutoën gjinore.

3-Ankesa e paraqitur nga z. Mustafa Hoxha, drejtuar KZAZ nr. 43

4-Model 12K, proçesverbal i dorëzimit të dorëzimit të kandidimit

5-Model 10, kërkesë për regjistrimin e Listës Shumemërore për Këshillin e Bashkisë Rrogozhinë

6-Autorizim lëshuar nga kryetari i Partise Agrare Ambjentaliste, z. Lufter Xhuveli, përkundrejt Z.Sajmir Hoxha. 
KQZ në përfundim të hetimit administrativ dhe nga shqyrtimi i provave të paraqituara, konstatoi se: Neni 72, pika 3, “për zgjedhjet në organet e qeverisjes vendore, ….listat shumemerore të kandidatëve për këshillat bashkiak…….mund të nënshkruhet edhe nga një person i autorizuar nga kryetari i parties”. KZAZ-ja nr. 43 nuk ka zbatuar procedurat e përcaktuara në dispozitën e sipërcituar. KZAZ-ja duhet të verifikonte  të gjitha dokumentat e dorëzuara, në këtë rast dhe autorizimin për Z.Sajmir Hoxha. Në këto kushte vendimi për mosrregjistrimin e listave shumëmërore të Partisë Agrare Ambjentaliste, për Bashkinë Rrogozhinë, është nxjerrë në kundërshtim me dispozitat e Kodit Zgjedhor konkretisht të nenit 72, pika 3 të tij, pasi ankesa e bërë nga Z. Mustafa Hoxha nuk përputhet nga çfarë rezulton nga verifikimi i listave shumemërore. 
Pasi verifikoi provat e paraqitura, vendosi ndryshimin e vendimit të KZAZ nr.43 dhe kthimin për shqyrtim dhe verifikim sipas nenit 73 të Kodit Zgjedhor në KZAZ-në nr.43, të dokumentacionit të kandidimit të Partisë Agrare Ambjentaliste për këshillin e Bashkisë Rrogozhinë. 
PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, neni 72, pika 3, neni 135, neni 143, pika 1, germa a,  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:
1. Ndryshimin e vendimit të KZAZ nr.43 “Për mosregjistrimin e listës shumemërore për Këshillin e Bashkisë Rrogozhinë.
2. Kthimin e akteve për shqyrtim në KZAZ nr.43, Qarku Tiranë, e cila duhet të marrë vendim përfundimtar brenda 48 orëve. 
3. Ky vendim hyn në fuqi menjëherë.

4. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.

